AS PRINCIPAIS FAMILIAS POLÍTICAS DURANTE O REINADO DE ISABEL II 
O reinado de Isabel II (1833-1868) vai significar o triunfo do Liberalismo doutrinario. 2 Partidos políticos van ser os máis significativos, o Partido Moderado e o Partido Progresista. 
Na práctica política hai que destacar o moderantismo, a raíña ou rexente elixirán preferentemente ós lideres moderados para gobernar, e a exclusión do goberno do outro partido, o que determina que este deba acudir, como único recurso para acceder ó goberno, ós pronunciamentos. 
Isto explica que os principais líderes dos partidos durante este período sexan militares, os espadóns. Entre os moderados destacará o xeneral Narváez e entre os progresistas, os xenerais Espartero e Prim. O xeneral O´Donnell, moderado, despois da “Vicalvarada” de 1854 fundará a Unión Liberal, de grande implantación no exército, e que aglutinará ós membros máis moderados do P. Progresista e os menos conservadores do P. Moderado.
Comparar o Partido Moderado e o Partido Progresista.
Semellanzas:
Os partidos Moderado e Progresista son os principais partidos que protagonizan os gobernos liberais durante o reinado de Isabel II. Ambos partidos teñen a súa orixe no Trienio Liberal (1820-1823) etapa do reinado de Fernando VII no que os Liberais se dividen en moderados e exaltados.
Partido Moderado e Progresista son partidarios do Liberalismo doutrinario. Ambos coinciden na Monarquía Constitucional como forma de Estado, no Sufraxio Censatario (Co partido Moderado só ten dereito ó voto menos dun 2%; cos progresistas terán dereito a voto un 5%. Polo que durante o reinado de Isabel II un 95% quedaban privados de voto). Os 2 partidos avogan polo Poder executivo exercido polo Rei e o  Poder Lexislativo compartido entre o Rei e As Cortes, aínda que o Partido Progresista concédelle menos prerrogativas ó Rei; e un Parlamento Bicameral, aínda que difiren na composición do Senado.
Durante o reinado de Isabel II, a realidade da Guerra carlista vai condicionar a postura dos progresistas que van elaborar unha nova Constitución,1837, que na procura da unidade ante o Carlismo, vai conter principios moderados. 
Diferenzas:
No reinado de Fernando VII, a partir do Trienio Liberal, moderados como Martínez de la Rosa ou Argüelles defendían o entendemento cos estamentos privilexiados, nobreza e clero e amosábanse partidarios dunha nova Constitución (que posibilitara a adhesión dos privilexiados. A Constitución moderada no reinado de Isabel II será a de 1845), de dotar de amplos poderes ó Rei e da soberanía compartida entre Rei e Cortes. Os exaltados como Evaristo San Miguel ou Calatrava consideraban intocable a Constitución de 1812, afirmaban a necesidade de incrementar a participación política e defendían a Milicia Nacional.
Fronte a soberanía compartida entre o Rei e As Cortes dos moderados, os progresistas opoñen a Soberanía Nacional. Mentres os moderados propoñen un Senado elixido polo Rei e formado tamén por membros vitalicios de pleno dereito, os progresistas avogan polo Senado electivo. Mentres que os moderados defenden que os alcaldes deben ser elixidos polo goberno, os progresistas cren na elección. Os dereitos e liberdades son contempladas polos moderados con limitacións (recoñecen os dereitos e liberdades na Constitución de 1845, pero logo se remiten a leis posteriores que os limitan), pola contra, os progresistas non as impoñen.
[bookmark: _GoBack]Na cuestión relixiosa, os moderados son partidarios dun Estado Confesional coa relixIón católica como única, os progresistas defenden a tolerancia relixiosa.
Desde o punto de vista económico, os moderados aplican medidas proteccionistas e defensoras dos intereses dos terratenentes, mentres que os progresistas son menos proteccionistas e van levar adiante as medidas económicas máis radicais dentro do Liberalismo, as Desamortizacións (Mendizábal e Espartero), a Lei de Ferrocarrís...
Mentres o Partido Moderado vai contar cos apoios da Aristocracia e da Alta Burguesía, o Partido Progresista contará co apoio das clases medias e da pequena burguesía.

